
Uunga siunnersuut: Kalaallit Nunaanni piffissap suliffiusartup sapaatip akunneranut 

nalunaaquttap akunnerinit 40-nit sapaatip akunneranut nalunaaquttap akunnerinut 35-

inut 37-inulluunniit appartinneqarnerata aningaasaqarnikkut, inuiaqatigiinnut 

peqqissutsimullu kingunerisassaanik misissueqqullugit Naalakkersuisut 

peqquneqarnissaannik Inatsisartut aalajangiiffigisassaattut siunnersuut. Misissuinerup 

inernera 1. januar 2027-utinnagu Inatsisartunut agguaanneqassaaq 

(Karen Marie Kyed Frederiksen, Demokraatit) 

 

pillugu 

 

Inuussutissarsiornermut Aatsitassanullu Ataatsimiititaliap 

 

siunnersuutip aappassaaneerneqarneranut 

 

ILASSUTITUT ISUMALIUTISSIISSUTAA 

 

 

Ataatsimiititaliap suliarinninnermini ilaasortarai: 

 

Inatsisartunut ilaasortaq Mimi Karlsen, Inuit Ataqatigiit, siulittaasoq 

Inatsisartunut Juno Berthelsen, Naleraq, siulittaasup tullia 

Medlem af Inatsisartut Napaartoq Isak Petrussen, Demokraatit 

Medlem af Inatsisartut Aqqalu C. Jerimiassen, Atassut 

Medlem af Inatsisartut, Vivian Motzfeldt, Attaviitsoq 

 

Naalakkersuisut aappassaaneerinninnissamut tulliuttumik allannguutissatut 

siunnersuuteqarput: 

 

”Inatsisartut aaliangiiffigisassaannik Naalakkersuisut misissuinermik 

ingerlatsinissaannut, peqquneqassasut. Tamatumani nunatsinni sivisussusia 

ullumikkut sapaatip akunneranut nalunaaquttap akunnerinit 40-niit nalunaaquttap 

akunnerinut 35-nut imaluunniit 37-nut appartinneqarpat, sulinerup sivikillineqarnera 

inuiaqatigiit aningaasaqarnerannut, sulisarnermut tunngasunut, naligiissitaanermut 

aammalu inuussutissarsiornermi immikkoortortaqarfinnut qanoq 

sunniuteqassanersoq misissorneqassalluni. Misissuinerup inernera Inatsisartut 

akornanni 2027-ip naanerani aqquaanneqassaaq”.  

 

Ataatsimiititaliap allannguutitissatut siunnersuummut oqaaseqaatai  

Aalajangiiffigisassatut siunnersuutaaqqaartumi Naalakkersuisut allannguutissatut 

siunnersuutaat imarisamigut qaninnerusutut inissisimasoq, agguaanneqarnissaanullu 

piffissaliunneqartoq 2027-p naaneranut kinguartinneqartoq ataatsimiititaliap maluginiarpaa.  

 

Ataatsimiititaliap inassuteqaatai 

 

• Ataatsimiititaliami amerlanerussutillit Demokraatit, Inuit Ataqatigiit Atassutillu 

ilaasortaatitaasa attaviitsullu ataatsip allannguutissatut siunnersuutip akuerineqarnissaa 

inassutigaat. 

Taamatut oqaaseqarluni isumaliutissiissummilu allassimasutut paasinnilluni ataatsimiititaliap 

siunnersuut aappassaaniigassanngortippaa.  

 

 

 

 

 

 

 

 

 

 

 

Mimi Karlsen 

Siulittaasoq 

 

 

 

 

 

 

 

 

 

Juno Berthelsen  

Siulittaasup tullia 

 

 

 

Napaartoq Isak Petrussen 

 

   

 

 

 

 

 

 

 

Aqqalu C. Jerimiassen  

 

 

 

 

 

 

 

 

 

Vivian Motzfeldt 

 

 

 

 

 


